КОМИ РЕСПУБЛИКАСА ВЕСЬКӦДЛАН КОТЫРЛÖН
ШУÖМ
Коми Республика мутасса вӧръясын пӧжарысь видзан федеральнӧй канму дӧзьӧр  збыльмӧдысь чина йӧз лыддьӧг вынсьӧдӧм йылысь
“Канмусянь видзӧдӧм (дӧзьӧр) юалӧмъяс йылысь да Россия Федерацияса Веськӧдлан котырлысь ӧткымын акт вынтӧмӧн лыддьӧм йылысь” Россия Федерацияса Веськӧдлан котырлӧн 2013 во лӧддза-номъя тӧлысь 5 лунся 476 №-а шуӧм, «Коми Республикаса вӧр комитет йылысь» Коми Республикаса Веськӧдлан котырлӧн 2012 во урасьӧм тӧлысь 3 лунся 25 №-а шуӧм серти Коми Республикаса Веськӧдлан котыр шуис:
1. Вынсьӧдны чина йӧз лыддьӧг, кодъяс збыльмӧдӧны Коми Республика мутасса вӧръясын пӧжарысь видзан федеральнӧй канму дӧзьӧр, содтӧд серти.
2. Лыддьыны вынтӧмӧн Коми Республикаса вӧр комитет йылысь положениелысь 9.10 пункт, мый вынсьӧдӧма «Коми Республикаса вӧр комитет йылысь» Коми Республикаса Веськӧдлан котырлӧн 2012 во урасьӧм тӧлысь 3 лунся 25 №-а шуӧмӧн.
3. Тайӧ шуӧмыс вынсялӧ сійӧс официальнӧя йӧзӧдан лунсянь.

СОДТӦД
Коми Республика мутасса вӧръясын пӧжарысь видзан федеральнӧй канму дӧзьӧр  збыльмӧдысь чина йӧз 
ЛЫДДЬӦГ
1. Коми Республикаса чина йӧз, кодъяс збыльмӧдӧны Коми Республика мутасса вӧръясын пӧжарысь видзан федеральнӧй канму дӧзьӧр:
1) юрнуӧдысь – вӧръяс пӧжарысь видзан Коми Республикаса медыджыд канму инспектор;
2) юрнуӧдысьӧс вежысь -  вӧръяс пӧжарысь видзан Коми Республикаса медыджыд канму инспекторӧс вежысьяс;
3) юкӧнъясса начальникъяс, юкӧнъясса нуӧдысь, шӧр да ичӧт чина группаяслӧн специалистъяс, кодъяслы сетӧма федеральнӧй канму дӧзьӧр уджмогъяс, вӧрӧн вӧдитчӧм, сійӧс видзӧм, дорйӧм да рӧдмӧдӧм кузя котыртан удж -  вӧръяс пӧжарысь видзан  Коми Республикаса канму инспекторъяс.
2. Коми Республикаса канму учреждениеяслӧн чина йӧз, кӧні учредительлысь могъяссӧ да уджмогъяссӧ збыльмӧдӧ Коми Республикаса вӧр комитет, коді збыльмӧдӧ Коми Республика мутасса вӧръясын пӧжарысь видзан федеральнӧй канму дӧзьӧр, кодъяс лоӧны Коми Республикаса вӧр кузя канму инспекторъясӧн:
1) юралысь лесничӧй (вӧр видзан юралысь канму инспектор) – лесничествоӧн юрнуӧдысь;
2) лесничӧй (вӧр видзан старшӧй канму инспектор) – юралысь лесничӧйӧс - лесничествоӧн юрнуӧдысьӧс вежысь;
3) лесничӧй (вӧр видзан старшӧй канму инспектор) – участокса лесничествоӧн юрнуӧдысь;
4) вӧр видзан канму инспектор – лесничӧйӧс – участокса лесничествоӧн юрнуӧдысьӧс вежысь;
5) вӧр видзан канму инспектор;
6)  инженер-лесопатолог;
7)  вӧр бурмӧдӧм кузя инженер;
8)  вӧрӧн вӧдитчӧм кузя инженер;
9)  вӧр видзан да доръян инженер;
10) вӧрса мастер (вӧр видзан участокса канму инспектор).

